
GAIA: AZTERTZEA ETA ONARTZEA, BIDEZKOA BADA, “ZERO ZABOR
IRIZPIDEA KOMUNIKAZIO ESTRATEGIAN TXERTATZEKO AHOLKULARITZA
ZERBITZUA” ESLEITZEKO, KONTRATAZIO MAHAIAREN PROPOSAMENA.

GHK, SAU erakundearen Administrazio Kontseiluak, 2012ko abenduak 29ko bilkuran
besteak beste, ondoko ERABAKIA hartu zuen:

“BOSGARREN PUNTUA.- KONTRATUA MUNDU MIRA KOOPERATIBA ELKARTE
TXIKIARI ESLEITZEA:

Administrazio Kontseiluak, bilkurara bertaratu diren Kontseiluko kideek aho batez
erabakita, honako ERABAKIA hartu du, Kontratazio Mahaiak hala eskatuta:

Lehenengoa. Lizitazio-egintza baliozkotzat aitortzea, publizitaterik gabeko prozedura
negoziatu bitartez izapidetutako kontratazio-prozedura onartuz, "Zero Zabor irizpidea
komunikazio estrategian txertatzeko aholkularitza zerbitzuaren" kontratazioa

esleitzeko.

Bigarrena. Kontratua MUNDU MIRA KOOPERATIBA ELKARTE TXIKIAri esleitzea,
BERROGEITA HAMABOST MILA (55.000 €) euroko prezioan, BEZ kanpo.

Hirugarrena. Lizitatzaileari, hots, MUNDU MIRA KOOPERATIBA ELKARTE txikiari,
eskatzea aurkez dezala, errekerimendu hau jasotzen duen egunaren biharamunetik
kontatzen hasita hamar (10) laneguneko epean, zergen eta Gizarte Segurantzaren
inguruko betebeharrak betetzen egunean dagoela justifikatzeko dokumentazioa aurkez
dezala, edo eman diezaiola baimena kontratazio-organoari dokumentazio hori
zuzenean jasotzeko. Horrez gain, epe berean, kontratua gauzatzeko atxikitako
bitartekoak, benetan dituela ziurtatzen duten agiriak aurkeztu beharko ditu, baita
dagokion behin betiko bermea eratu izanarenak ere. Dagozkion ziurtagiriak bide
elektroniko, informatiko edo telematikoak erabilita egin ahal izango dira, agirietan

besterik ezartzen ez bada.

Laugarrena. Kontratudunaren arriskuz eta menturaz gauzatuko da kontratua.
Kontratistak jasotzeko eskubidea duen prezioa eskaintzako banakako prezioa izango
da, dagokion gehienezko aurrekontuaren mugarekin, betiere baldintza agirian
zehaztutako eskaintza eta baldintzak betez, BEZa kontuan hartu gabe. Kontratuko

prezioaren barne egongo dira aplikagarriak diren zerga, tasa eta kanon guztiak, mozkin

industriala, gastu orokorrak, baita kontratudunak Baldintza Administratiboen Agirian eta
kontratuaren gainerako dokumentuetan xedatutako eginbeharrak betetzeko egiten

dituen gastu guztiak ere.

Bosgarrena. Esleipendunaren  eskaintzak  kontratu-izaera du. Kontratuaren

erregimen juridikoa Baldintza Administratiboen Agirian zehaztutakoa da.

Seigarrena.  Egintza honen aurka ezin da Sektore Publikoko Kontratuen Legearen
Testu Bateginean xedatutako errekurtso berezia aurkeztu. Esleipen-erabakiaren aurka,
jurisdikzio eskudunaren aurrean legezkoak diren errekurtsoak aurkeztu ahal izango

dira, Baldintza Administratiboen Agirian zehaztutako baldintzetan.

Ondorioz, dagozkion xedeetarako jakinarazten da.

